
Tempada
2025-2026

A Orguesta Clasica de Vigo presenta a sUa tempada 2025-2026
cunha proposta que imaxina un ano marcado polo eclecticismo
e unha curiosidade inesgotable pola musica. Unha paixén esen-
cial desta entidade que nace nesa busqueda de obras, novidade
e sobre todo, de avanzar como orquestra.

Con este desexo de compartir o amor pola musica iniciamos a
tempada, igual que a rematamos en maio: regresando a Bee-
thoven. Buscamos refuxio na sla obra para extraer ensinanzas
sempre vixentes, nun concerto no que participara o solista
Severino Ortiz interpretando o Concerto para piano n° 3 e a
Sinfonia n.° 5, duas pezas emblematicas do repertorio roman-
tico.

Marcados pola busca de grandes obras avanzaremos ata a
decembro, concerto no que viaxaremos ao século XX cun Mau-
rice Ravel, do que celebramos no 2025 o seu 150 aniversario,
unha cita na que aproveitamos para levar ao escenario o Con-
certo para piano en sol maior coa solista Aida Saco Beiroa,

artista galega residente nos EUA.



A segunda metade da tempada estara marcada por unha ollada
a historia do rexistro sonoro. Esa carreira técnica no plano da
acustica que configurou o noso mundo e a relacion fundamental
que temos coa musica. En febreiro presentamos unha cita co
cinema, nun traballo conxunto entre distintas disciplinas no
que lle poremos voz, efectos e musica a unha pelicula da que
se interpretaran en directo as slas bandas de son. En marzo
terds unha cita coa historia da acuUstica e a gravacion cun fan-
tastico invento da era victoriana: os violins stroh. Un concerto
con instrumentos histéricos con corneta no que disporemos
da presenza de Aleksander Kolkowski, un artista, investigador
e coleccionista fundamental para entender a historia do rexis-
tro sonoro. Un traballo que serd complementado co ciclo de
conferencias “As pegadas do son” e unha mostra que nos per-
mita contextualizar a importancia capital deste periodo para a

historia da musica.

Tamén existira un espazo para o barroco francés no mes de abril
cun concerto no que contaremos co noso colaborador Daniel
Sanmartin Nieto como solista de cravo na Concatedral de Santa
Maria de Vigo. Buscamos asi abarcar repertorios diversos nos

distintos espazos da cidade de Vigo.

A tempada rematara en maio replicando a estrutura dos ulti-
Mmos anos: cun gran concerto de orquestra e coro. Nesta oca-
sién a obra sera a Misa de Réquiem de W. A. Mozart, unha peza
capital para o repertorio clasico e para a que contaremos un
ano mais coa colaboraciéon do Ensemble Vocal Pro Musica, da
cidade vecifia do Porto. Un intercambio transfronteirizo co que
despediremos a tempada.



A Orquesta Clasica de Vigo € un espazo para a curiosidade, a
investigacion e o goce pola musica. Un proxecto compartido
que ano a ano busca normalizar a relacion dunha cidade coa

musica realizada en directo.

Benvidas e benvidos a esta nova tempada de concertos da
Orguesta Clasica de Vigo.

MANUEL MARTINEZ TORRES

Beethoven en do menor
Teatro Afundacidén de Vigo 24/10/2025 20:36h

Concerto Extraordinario de Nadal: Ravel 150
Teatro Afundacién de Vigo 30/12/2025 20:30h

Concerto benéfico de Reis
Cine Teatro Salesianos 03/01/2026 12:30h

Cinema orquestrado: A noite dos mortos ao vivo
Cine Teatro Salesianos 28/02/2026 20:36h

Violins con corneta: Os instrumentos de corda Stroh
MARCO 14/03/2026 20:36h

Un pastor de cetro e lira: sinfonias e danzas
da corte de Luis XV
Concatedral de St.° M.° de Vigo 11/04/2026 21:00h

Humanless: Cuarteto para resonadores
Igrexia de St.° M.® de Castrelos 18/04/2026 20:006h

Mozart: Requiem
Teatro Afundacidén de Vigo 16/05/2026 20:30h



24/10/2025 = 20:30 = Teatro Afundacion

Beethoven en do menor

A tempada comeza en do menor con duas obras cumio do
repertorio para orquestra de Ludwig Van Beethoven, nun con-
certo marcado pola expresividade dun autor que recollia as

teses expresivas e marcaba o camifio a seguir.

O Concerto para piano n.° 3 en do menor, op. 37, composto en
1800 e estreado en 1803 con Beethoven como solista, repre-
senta unha obra fondamente persoal e intensa. A diferenza dos
dous concertos anteriores, este ten un ton mais dramatico e
serio, préximo ao estilo heroico que o compositor desenvol-
veria na sUa seguinte etapa. A obra comeza cunha orquestra
solemne que prepara a entrada do piano e introduce contrastes
dinamicos e unha grande riqueza expresiva. O segundo move-
mento, un Largo en mi maior, ofrece un momento de profunda
introspeccién, mentres que o terceiro movemento recupera o
caracter enérxico e virtuoso. Este concerto non so6 consolida
a Beethoven como un innovador no xénero, senén que tamén
reflicte a stia evolucién artistica e o seu dominio tanto do piano
como da orquestracion.

A Sinfonia n.° 5 en do menor, op. 67 de Ludwig van Beethoven é
unha das composicions mais emblematicas da musica clasica.
Composta entre 1804 e 1808, esta sinfonia distinguese polo

seu motivo inicial coas catro notas mais famosas da historia

da musica, as mesmas que moitos interpretan como o desti-
no chamando & porta. Ao longo dos seus catro movementos,
Beethoven transforma este motivo nunha viaxe marpada polo
dramatismo e expresividade dese do menor, culminando nun
final triunfante en do maior. Esta sinfonia marcou un punto de
inflexion na historia da musica, non s6 pola sua forza emocional
e estrutura innovadora, senén tamén polo poder expresivo dun

Beethoven plenamente romantico.

Programa

Concerto para piano n.° 3 en do menor, op. 37
I. Allegro con brio

Il. Largo

[1l. Rondo. Allegro

Sinfonia n.° 5 en do menor, op. 67
[. Allegro con brio

Il. Andante con moto

lll. Scherzo. Allegro

IV. Allegro

Solista: Severino Ortiz

Dirixe: Manuel Martinez Alvarez-Nava



30/12/2025 = 20:30 = Teatro Afundacion

Concerto Extraordinario
de Nadal: Ravel 150

Despedir o ano sempre é unha oportunidade para congregar
artistas e audiencias para explorar novos e vellos repertorios
conformando un verdadeiro punto de encontro. En 2025 celé-
brase o 150 aniversario de Maurice Ravel, un anovador funda-
mental da musica no século XX. Nesta ocasién contaremos coa
pianista Aida Saco Beiroa, unha artista galega de proxeccion
internacional que viaxara a Vigo para interpretar un dos concer-
tos mais fermosos do século XX: o Concerto para piano en sol
maior, M. 83, de M. Ravel, unha verdadeira xenialidade virtuo-
sistica que recollera a modernidade cunha importante presenza

estilistcia do jazz froito desa viaxe aos EUA.

Por outra banda, non podemos esquecer a importancia de Chai-
kovski no Nadal, interpretando unha obra fundamental no seu
repertorio: a Suite do quebranoces, unha obra enmarcada nas
celebracions do Nadal e coa que queremos despedir o ano neste
contexto festivo.



Programa

Concerto para piano en sol maior, M. 83, de M. Ravel
I. Allegramente

II. Adagio assai

I1l. Presto

O quebranoces (suite), op. 71a, de P. I. Chaikovski
I. Allegro con brio

II. Andante con moto

l1l. Scherzo. Allegro

IV. Allegro

Solista: Aida Saco Beiroa
Dirixe: Manuel Martinez Alvarez-Nava



3/1/2026 = 12:30 = Cine Teatro Salesianos

Concerto heneéefico
de Reis

O sabado 3 de xaneiro teremos a oportunidade de recibir o ano
cun concerto especial dedicado a Chaivovski no que se ineter-
pretara a suite do Quebranoces, unha proposta coa que darlle
a benvida aos reis na que colaboraremos con cinco entidades
sociais da nosa cidade: Aldeas infantiles, Asociacidon de Paralise
Cerebral de Vigo, Comedor de la esperanza, Discamino e Luse-
kelo-Alegria. Un programa para todos os publicos co que deixar
unha pegada na nosa contorna.

Programa

O quebranoces (suite), op. 71a, de P. I. Chaikovski

Dirixe: Manuel Martinez Alvarez-Nava



28/2/2026 = 20:30 = Cine Teatro Salesianos

Cinema orquestrado: A
noite dos mortos ao vivo

A proxeccion da pelicula clasica A noite dos mortos viventes
(1968) de George A. Romero chega agora cunha interpreta-
cién completamente nova e envolvente. Mentres a pelicula se
proxecta na pantalla, a Orquesta Clasica de Vigo executara en
directo unha banda sonora especialmente seleccionada para a
ocasion, substituindo a musica orixinal por arranxos que intensi-
fican cada momento de tension, medo e drama. Paralelamente,
un equipo de actores e actrices de voz interpretara os dialogos
en galego utilizando un guién creado especificamente para este
espectaculo, ofrecendo asi unha nova dimension narrativa que
respecta o espirito da obra orixinal pero cun enfoque fresco e
culturalmente proximo ao publico galego.

Esta proposta artistica pretende crear unha experiencia cine-
matografica inmersiva que vaia mais ald da simple proxeccién
dunha pelicula, convertendo cada funcion nun evento escénico
irrepetible. A sincronizacién entre a musica sinfénica, as voces
en directo e as imaxes na pantalla require unha precisién téc-
nica e artistica extraordinaria, transformando o cinema nunha
forma de arte multidisciplinar. O resultado é un espectaculo que
honra o legado do cinema de terror clasico mentres ofrece ao

publico contemporaneo unha experiencia sensorial completa.



Adaptacion e dramaturxia: Silvia Penas

Actuacion: Silvia Penas, Maria Roja, Samuel Merino, Alex Sobrino
Percusién e ruido: Carlos Castro, David Rodriguez e Diego Orge
Adaptacion musical: Daniel Sanmartin Nieto

Adaptacion cinematografica: Jesus Ruperto Andrés Tejada
Interpretaciéon musical: Orquesta Clasica de Vigo

Direccién musical: Manuel Martinez Alvarez-Nava

Idea orixinal e direccion: Manuel Martinez Torres

Unha coproducion realizada entre a Orquesta Clasica de Vigo e

o Festival Curtas

14/3/2026 = 20:30 = MARCO

Os violins-corneta: os
instrumentos de corda
Stroh

O violin Stroh, inventado e patentado en Londres en 1899 por
Augustus Stroh, caracterizase pola sla gran corneta de aluminio
e por un sistema de amplificacién mediante diafragma no canto
dun corpo de resonancia tradicional. Supuxo a reformulacién
mais significativa no desefio dos instrumentos de corda desde o
século XVII, como produto da vangarda cientifica e tecnoldxica

da era vitoriana.

Os violins e violas Stroh empregaronse case de maneira universal
nos primeiros estudos de gravacién pola sUa potencia sonora e
direccionalidade. Convertéronse nun elemento caracteristico das
bandas de jazz e da musica de baile das décadas de 1920 e 1930
en todo o mundo e, ainda que finalmente foron substituidos por
instrumentos electrénicos, os violins con corneta continuaron
sendo adoptados por musicos tradicionais romaneses, reprodu-
cidos por artesans birmanos e experimentaron un renacemento

en multiples formas de creacion musical contemporanea.

Este concerto Unico esta organizado en colaboraciéon co com-
positor e investigador AK e contara con varios instrumentos de

corda histoéricos e pouco comuns da sUa coleccion persoal, unha
das mais extensas e funcionais deste tipo. O programa combina-
ra musica nova, composta especialmente para os instrumentos

Stroh, con repertorio das décadas de 1920 e 1930.

Ciclo de conferencias na biblioteca da EMAO

As pegadas do son

A Orquesta Clasica de Vigo ofrecera no marco da tempada un ciclo
de conferencias para percorrer a historia da musica gravada e ampli-
ficada, unha abraiante carreira marcada polo enxefio, a investigacion
e a creatividade no ambito sonoro que conforman non s6 o papel
da musica na actualidade, senén tamén a concepcidon mesma de
como entendemos hoxe a escoita da musica. As pegadas do son é
un complemento & tempada 2025-2026 que tera lugar na biblioteca
da Escola de Artes e Oficios de Vigo.

11/3/2026 % 19:30h

ALEKSANDER KOLKOWSKI, Miisica con bucina: o violin Stroh

O investigador britanico Aleksander Kolkowski, figura de referencia
mundial para abordar a historia do rexistro sonoro de comezos do
século XX, abordara a evolucion técnica da reproducion e amplifica-
cién sonora das bucinas, un traballo acustico que marcou as orixes
da musica tal e como a coflecemos hoxe en dia.

8/4/2026 * 19:30h

JULIO GOMEZ, Palabras conxeladas: da literatura 4 miisica gravada
Julio Gomez remitirase aos traballos de investigacion no campo
fonético en torno ao phonoautografo para chegar as orixes da musi-
ca gravada.

15/4/2026 * 19:30h

MIGUEL FERNANDEZ, Mecanica da emocién: da vibracién ao son
Miguel Fernandez afondard na xénese da emocion e a cognicion da
musica como acto reflexo a través dos parametros acusticos e a
psicoloxia congnitiva. De como a vibracion da madeira dun instru-
mento de corda permite xerar unha obra musical: o feito artistico
que xera emocion nun/nha ointe

11/4/2026 - 21:00 = Concatedral Sta. M.?Vigo

Un pastor de cetro e lira:
sinfonias e danzas da
corte de Luis XV

Este programa evoca o dobre universo que marcou a Francia
posterior ao Grand Siécle: dun lado, a Arcadia bucélica, cos
seus praceres pastoris e danzas idilicas; doutro, o esplendor
da corte, reflexo dunha orde xerarquica que exalta a través
do simbolismo pastoril a figura dun rei taumaturgo. Asi, a lira,
emblema da musica e da natureza idealizada, atopase co cetro,
simbolo do poder real, nun dialogo sonoro onde o pastoril e o

rexio se funden na linguaxe refinada do tardobarroco francés.

Obras de Jean-Philippe Rameau, Mademoiselle Duval e Jean-
Féry Rebel

Orqguesta Clasica de Vigo
Direccion ao cravo: Daniel Sanmartin Nieto

18/4/2026 = 20:00 = IgrexaSta.M.*de Castrelos

Cuarteto para
resonadores Humanless

No ano 2024 a Orquesta Clasica de Vigo interpretou As sete ulti-
mas palabras de Cristo na Cruz (J. Haydn, 1787). En paralelo, con-
vidouse o artista sonoro asturiano Miguel Fernandez para revisitar
esta interesantisima peza do autor austriaco desde unha 6ptica

contemporanea que pon o foco na mecanica do son.

Miguel Fernandez explora a esencia artistica do son a través da elec-
troacustica e do traballo cos resonadores dispostos con pezas de
carton. Asi crea a obra Collage 5, que reinterpreta a peza de Haydn
desde a perspectiva do seu proxecto “Humanless”, o cal aborda o
feito esencial do son na sua condicion de aire vibrando, partindo
dunha recollida de datos en instrumentos de corda naturais.

Programa

Collage 5
Sentenza Thou knowest Lord

Cuarteto para resonadores Humanless
Artista sonoro: Miguel Fernandez

16/5/2026 = 20:30 = Teatro Afundacion

Mozart: Réequiem

A tempada remata cunha das das obras mais significativas do
repertorio do W. A. Mozart: A sia misa de Requiem. Unha obra
que combina a grandiosidade do estilo barroco coa intensidade
emocional do clasicismo vienés para deixar unha pegada funda-

mental no repertorio occidental.

Este concerto sera realizado en colaboracién co Ensemble
Vocal Pro Musica, unha agrupacién radicada no Porto coa que
a Orquesta Clasica de Vigo esta a tecer un intercambio musical
transfronteirizo e que neste ano celebra o seu 35 aniversario.

Programa

Misa de Réquiem en re menor, K. 626, de W. A. Mozart

Orguesta Clasica de Vigo

Ensemble Vocal Pro Musica

Solistas: A anunciar

Director do coro: Jose Manuel Pinheiro
Direcciéon: Manuel Martinez Alvarez-Nava



Severino Manuel Ortiz Rey, piano

Nado en Pontevedra, recibe a sua for-
macién pianistica mais apreciada e
valiosa da profesora Vladimira Smau-
sova. Tras obter os titulos superiores
de Piano e Musica de Camara no Con-
servatorio Superior de Musica de Vigo,
completa a sta formacion na Academia
Superior de Musica e Artes Escénicas
de Praga (Republica Checa) coas ensi-
nanzas da profesora Dagmar Simonko-
va e do profesor Frantisek Maly (1998—
2000). Como solista, colaborou coas
orquestras Vigo 430, Clasica de Vigo
e Filharmoénica de Pontevedra, inter-
pretando os concertos n.2 3, 4 e 5 de
Beethoven, o n.2 1 de Chopin, o n.2 1
de Liszt e o concerto para dous pianos
de Poulenc. En 2018 foi convidado pola
ADEC para participar como pianista
acompafante no VIII Congreso Nacio-
nal de Clarinete, celebrado en Torrent
(Comunidade Valenciana). Recente-
mente, ofreceu o recital inaugural do 1X
Congreso ADEC xunto a Philippe Berrod
e Sharon Kam (Vigo, 2022)

Aida Saco Beiroa, piano

Pianista galega formada en Barcelo-
na, Rotterdam, Paris e Nova lorque,
onde se gradua da Manhattan School
of Music coas maximas cualificaciéns.
Como concertista clasica, ten realiza-
do numerosos concertos e foi convi-
dada a participar en diversos festivais
de Espaia, Portugal, Italia, Polonia e
Estados Unidos. Gafiadora de impor-

tantes bolsas como a Bolsa de Exce-
lencia da Fundacién Ferrer-Salat, a
Bolsa Fulbright do Ministerio de Cultu-
ra e Deporte ou a Bolsa da Fundacién
“la Caixa” 2024, tamén foi galardoada
en numerosos concursos de pia-
no, obtendo o 1.2 Premio do IV Premi
Ciutat de Matard, 1.2 Premio e Premio
Especial no 1st European Piano Com-
petition, 2.2 Premio no 10.2 Concorso
Internazionale “Citta di Massa” ou 3.2
Premio no Concurso Internacional de
Piano Ciudad de Sevilla, entre outros.
Na actualidade reside en Nova York,
onde compatibiliza a sua actividade
docente con proxectos como con-
certista, que a levaran, entre outros,
a actuar como solista coa Orquestra
das Nacions Unidas esta tempada.

Aleksander Kolkowski, violinista e
artista sonoro

Aleksander Kolkowski é un compo-
sitor, violinista e investigador que
utiliza aparellos histéricos de grava-
cion e reproducién do son, asi como
medios obsoletos, para crear musica
contemporanea mecanico-acustica e
electronica. Actuou e expuxo a nivel
internacional desde 1985, e contribuiu
a mais de 30 gravaciéns publicadas
en multiples xéneros. Doutoramento
outorgado pola Universidade Brunel,
Londres (2011); artista sonoro residente
no Science Museum de Londres (2012);
investigador asociado no Royal College
of Music de Londres (2013) e no Scien-
ce Museum (2014-15); compositor resi-

dente no Arquivo Sonoro da Biblioteca
Britanica (2016-18); académico visitan-
te no Instituto Max Planck de Historia
da Ciencia, Berlin (2019); investigador
posdoutoral asociado na Universidade
de Luxemburgo (2019-22). Coautor de
Doing Experimental Media Archaeolo-
gy: Practice (De Gruyter, 2023). Actual-
mente é investigador asociado hono-
rario no Museo da Ciencia de Londres.
Reside en Malaga.

O CD en solitario de Kolkowski, Por-
trait in Shellac (2000), foi a primeira
gravacion publicada de musica nova
composta exclusivamente para vio-
lin Stroh. Desde enton, reuniu unha
extensa coleccion de instrumentos de
corda con bucina historicos, todos res-
taurados para o seu uso profesional.
Estes instrumentos foron empregados
amplamente en concertos, especial-
mente co conxunto de musica con-
temporanea Apartment House (Reino
Unido), o Kairos Quartett (Alemana), asi
como nas propias actuacions en solita-
rio de Kolkowski. Tamén foron expostos
no Musical Museum de Londres e no
Museo de Instrumentos Musicais do
Royal College of Music no ano 2012.

Daniel Sanmartin Nieto, director e
clavecinista

Nado en Pontevedra, Daniel completa
as ensinanzas profesionais de musica
en Percusion e Piano e, no Conserva-
torio Superior de Musica de Vigo, obtén
os titulos superiores en Etnomusico-

loxia e Musicoloxia Historica baixo a
titoria de Javier Jurado, coas maximas
cualificacions e premio extraordinario
fin de estudos. No Conservatorio San-
ta Cecilia de Roma acada cum laude
os diplomas en Disciplinas Histori-
cas, Criticas e Analiticas da Musica
—baixo a supervision de Cecilia Cam-
pa— e en Cravo e Teclados Historicos
—como discipulo de Enrico Baiano—.
Cun interese artistico que se estende
da musica antiga ata a creacion con-
temporanea interdisciplinar, ten ofre-
cido concertos como solista ao cravo,
fortepiano e dérgano en institucidns
como o Museo Nacional de Instru-
mentos Musicais de Roma, a sala aca-
démica do conservatorio da mesma
cidade, a Fundacién Varrone de Rieti, o
Festival Internacional de Percusion de
Almeria, o festival Un organo per Roma
e o festival Hibridas de Santa Clara en
Pontevedra —co acompafamento da
Orquestra Clasica de Vigo—.

Colaborador habitual da Clasica,
exerce como vicedirector artistico
do festival organistico 8pés desde
a suUa primeira edicion, do ano 2021.

Miguel Fernandez, artista sonoro

Miguel Fernandez naceu en Xixén en
1952. Estudou electrdnica na sua cida-
de natal e musica no Conservatorio
Profesional de Musica de Oviedo. En
1971 comezou a compofier musica
electroacustica, empregando para
iso un laboratorio de son desefiado e



construido por el mesmo. En 1978 fun-
da —xunto con varios artistas plasti-
cos— o grupo de arte vangardista Gru-
va, co obxectivo de achegar o mundo
musical a arte plastica. Desde enton,
ten realizado concertos de musica
electroacustica con obras de composi-
cion propia en Espania, Francia, Suecia,
Alemania, Portugal e os Estados Unidos.

De 1976 a 1989 formou parte, como
profesor de contrabaixo, da Orquestra
Sinfonica de Asturias, coa que obtivo a
Medalla de Ouro ao Mérito nas Belas
Artes. Participou no grupo impulsor e
fundador da Universidade Popular Muni-
cipal de Xixon. De 1989 a 2016 foi profe-
sor de Acustica Musical no CONSMUPA
(Conservatorio Superior de Musica do
Principado de Asturias) e responsable do
laboratorio de Acustica deste centro, co
que realizou traballos de investigacion
sobre o funcionamento dos instrumen-
tos musicais, presentados en diversos
congresos nacionais e internacionais.

Ensemble Vocal Pro Musica

O Ensemble Vocal Pro Musica é un
coro fundado na cidade do Porto, en
1991, polo Mestre José Manuel Pifiei-
ro e por alguns dos seus alumnos e
alumnas, tendo no momento cerca de
100 elementos activos. Ao longo dos
anos ten participado en concursos e
festivais internacionais, presentando
tamén en concertos repertorio desde
a Musica Popular & Musica Contem-
poranea, pasando polo Jazz e Coral

Sinfonico. Conquistou varios premios
en concursos internacionais, sendo
de destacar o 1.2 Premio — Diploma de
Ouro na Categoria de MUsica Sacra, ben
como o gran Premio do Concurso de
Venecia, en setembro de 2007, e, mais
recentemente, unha Medalla de Ouro
na Categoria de Musica Sacra e Pre-
mio de Mellor Interpretaciéon no Con-
curso Praga Cantat 2018. Preséntase
ao publico a capella, acompafiado ao
piano por Filipe Cerqueira e por Miguel
Hespanhol, en parceria con outros gru-
pos vocais, asi como en conxunto con
varias orquestras nacionais e interna-
cionais.

Manuel Martinez Alvarez-Nava,
director titular e artistico

Nacido en Oviedo en 1957. Discipulo do
mestre Alfonso Ordieres Rivero, estuda
violin e viola no Conservatorio Superior
de Asturias. Posteriormente amplia os
seus estudos de viola con Enrique San-
tiago. Estuda direccion de orquestra co
mestre Jacques Bodmer, discipulo do
lendario mestre Hermann Scherchen.
Foi profesor violista da Orquesta Sin-
fonica de Asturias “Angel-Muiiiz Toca”
entre 1977 e 1983. Fundador, Solista e
Concertino da Orquesta Universitaria
de Oviedo, da que tamén foi director
adxunto. De 1983 a 2023 foi catedrati-
co de violin no Conservatorio Superior
de Musica de Vigo. Recentemente foi
director convidado en cidades como
L’Aquila, Viana do Castelo, Trento
ou Hamburgo. E o director titular da

Orquesta Clasica de Vigo desde a sua
creacion en 1984.

Orquestra Clasica de Vigo

Decana de Galicia, naceu en 1984 da
man do seu director titular e artistico
Manuel Martinez Alvarez-Nava, con-
figurando un proxecto que ofrece a
sUa programacion anual na cidade de
Vigo. Nos 40 anos de historia da enti-
dade, as obras interpretadas superan
as 500, sendo isto un exemplo de
aposta pola diversidade na musica.
Nos ultimos anos realizou propostas

de danza, cinema en directo, bandas
sonoras, propostas actuais e obras
consagradas. Tratase dunha formacion
que aposta pola innovacion, os novos
formatos e o traballo entre discipli-
nas, espazos e estilos. Polos seus atris
pasaron mais de 650 instrumentistas
de toda Galicia e do Norte de Portugal,
con mais de 140 solistas. A Orquestra
Clasica de Vigo non entende de esti-
los ou etiquetas na sua programacion,
que se acolle como unha oportunidade
para explorar a riqueza do patrimonio
musical e atraer a publicos distin-
tos aos da musica clasica tradicional.

Prezos da tempada

CONCERTOS NO TEATRO AFUNDACION
24 DE OUTUBRO, 30 DE DECEMBRO E 16 DE MAIO

TIPO DE LOCALIDADE PREZO
Patio de butacas 17,00 €
Patio de butacas, visibilidade reducida 17,00 €
Primeiro anfiteatro 17,00 €
Anfiteatro central 18,00 €
Primeiro anfiteatro, visibilidade reducida 15,00 €
Segundo anfiteatro 13,00 €
Segundo anfiteatro, visibilidade reducida 10,00 €
Terceiro anfiteatro 8,00 €
Terceiro anfiteatro, visibilidade reducida 5,00 €




CONCERTO BENEFICO DE REIS NO CINEMA TEATRO
SALESIANOS, 3 DE FEBREIRO

TIPO DE LOCALIDADE PREZO
Entrada xeral 10,00 €
Menores 16 anos 5,00 €
Fila cero 10,00 €

CINEMA TEATRO SALESIANOS, 28 DE FEBREIRO

TIPO DE LOCALIDADE PREZO
Entrada xeral 15,00 €
MARCO, 14 DE MARZO

TIPO DE LOCALIDADE PREZO
Entrada xeral 13,00 €

DESCONTOS TAQUILLA - Entradas avendaen

TIPO PREZO ataquilla.com e na sede
de Afundacion

< 16 anos 5,00 €

Ultima hora en 500¢ * Prezossen gastos

taquilla, < 30 anos TV

